
				এই পাতাটির মুদ্রণ সংশোধন করা প্রয়োজন। 
२¢ 8 মহাভাগবত ।
প্রদক্ষিণ করিয়া চতুমুখে বেদ চতুষ্টয়োক্ত স্তব করিতে লাগিলেন । চিরবৈরাগ্যধারী সমাগত সনক সনাতনাদি বিধিপুত্ৰগণ স্বাভিলষিত, স্তব করিতে লাগিলেন । এইৰূপে দেবতারা সকলে তথায় উপস্থিত হইলে, সৰ্ব্বশেযে খগেন্দ্রবরবাহী বিষ্ণু, স্বকীয় নবনীরদখামনিন্দিত নিরতিশয় নীলকান্তিতে যাবতীয় স্থাবর জঙ্গম সকলই নীলপ্রভ করিয়া আকাশ মগুলে প্রকাশিত হইলেন । দেবতারা সকলে চমকিত হইয়৷ উৰ্বপথে দৃষ্টি করিতে লাগিলেন, অমনি চকিতমাত্রেই শংখ চক্র গদা পদ্মধারী চতুভুজ জগন্নাথ সকলের দৃষ্টিগোচরে উপনীত হইলেন। গরুড়বাহী নারায়ণকে তথায় আগমন করিতে দেখিয়া, ইন্দ্র, চন্দ্র, বায়ু, বরুণ প্রভৃতি স্বরেন্দ্রবর্গে সমবেত হইয়া, পদ্মযোনী প্রজাপতি স্তুতিপাঠ করিতে লাগিলেন। তখন মধুসুদন বিষ্ণু অবরোহণ করিলে, দেবাদিদেব গাত্রোথান করিয়া র্তাহাকে সম্মানার্থ কিঞ্চিৎ অগ্রসর হওতঃ পরম্পর প্রেমালিঙ্গন করিতে লাগিলেন । তৎকালে সেই হরিহরদেহ একত্র সম্মিলিত হওয়াতে, ব্রহ্মাদি দেববৃন্দ সেই দিব্য মুৰ্ত্তি দর্শনে পুলকে পূর্ণিত হইয়া নানা প্রকারে হরিহরের স্তব এবং সষ্টঙ্গে প্ৰণিপাত করিলেন । হরহরি উভয়ে উন্ডয়কে সষ্টঙ্গে প্রণাম করিয়া ব্রহ্মর সহিত সেই পরিস্কৃত মন্থণ শীলাতলে উপবেশন করিলে, প্রায় সকলেই তখন সেই স্থলে উপবেশন করিলেন, এবং কেহ কেহ বা তথাকার বনমধ্যে বিচরণ করিতে লাগিলেন । কোটী কোটী অমর কিন্নরাদির সমাগমে তথায় জনতাপূর্ণ হওয়াতে কে কোথায়

